7-8 კლასები, ინტერნეტ ოლიმპიადა

1. ნანა და ლაშა დასასვენებლად სიონის წყალსაცავზე წავიდნენ. ისინი ადრიანად გაემგზავრნენ და დილის 10 საათზე უკვე სასტუმროში დაბინავდნენ. მთელი დღე მათ განკარგულებაშია. თუმცა, იმისათვის, რომ წყალსაცავზე გასეირნება გადაწყვიტონ, აუცილებელია რომ ოთხი მეტეოროლოგიური პირობიდან სულ მცირე სამი მაინც მათთვის სასურველი იყოს. მათი სურვილია, რომ ქარის სიჩქარე არ აღემატებოდეს 15 კმ/სთ-ს, ტემპერატურა იყოს 20 გრადუსზე მეტი, ულტრაიისფერი გამოსხივების მაჩვენებელი იყოს არაუმეტეს 5-ისა და არ წვიმდეს. მოცემულია თითოეულ სასაათო შუალედში ამინდის პროგნოზი დილის 11 საათიდან საღამოს 7 საათამდე (მაგალითად, 11-დან 12 საათამდე, 12-დან 1-ლ საათამდე და ა.შ.  6-დან 7 საათამდე).

რამდენ სასაათო შუალედში შეიძლება ნანამ და ლაშამ სეირნობა გადაწყვიტონ?
ა) 4


ბ) 5


გ) 6


დ) 7

2. მოცემული გვაქვს 2x2 ზომის კვადრატული ცხრილი და მართკუთხა ფირფიტები ზომით 1x1 და 1x2.
[image: image2.png]boson | doffnls 0083000 | dEoMonobagfo | Bomog

bohgotig 308mbbnggdab
Bohgobodomn

11 20480 | 183Morabe |2 8ty

12 14900 |21 agopabo |3 8ty

1 134900 |23 gowubo |5 63030

2 1080 | 25 gogbo | 6 63030

3 7 38lbor 26 3fowgbn |6 8ty

4 5 38/bor 25 3forgbn |4 8ty

5 6 38/ 23 3forgbn |3 63080

6 7 38lbor 223Mowobn |2 63030

7 8 38/ 19 gfogbo | 1 63030





ფირფიტები შეგვიძლია გამოვიყენოთ იმისათვის, რათა მთლიანად დავფაროთ ცხრილი. ფირფიტების მობრუნება დასაშვებია, ხოლო ცხრილზე დადებისას აუცილებელია, რომ ფირფიტის ოთხივე გვერდი ზუსტად დაემთხვეს ცხრილის უჯრათა საზღვრებს. მაგალითისთვის მოცემულია ცხრილის ფირფიტებით დაფარვის ერთ-ერთი ვარიანტი:

ცხრილის რამდენი განსხვავებული დაფარვა არსებობს ფირფიტების გამოყენებით და ზემოთ ჩამოთვლილი წესების დაცვით თუ ორივე სახეობის ფირფიტა ულევად გვაქვს? აუცილებელი არ არის, რომ ორივე ტიპის ფირფიტა გამოვიყენოთ.
ა) 4


ბ) 5


გ) 6


დ) 7
3. ჭიანჭველები იმყოფებიან A ქვაზე და საკვების მოსაპოვებლად სურთ გადავიდნენ F ქვაზე. ქვებს შორის გადადებულია სხვადასხვა რაოდენობის პატარა ხის ჩხირები. ერთი ქვიდან მეორეზე გადასასვლელად თითოეულ ჭიანჭველას სჭირდება ზუსტად ერთი წუთი და ერთ ჩხირზე ერთდროულად ორი ან მეტი ჭიანჭველა ვერ გაივლის.

ჭიანჭველების რა მაქსიმალურ რაოდენობას შეუძლია A ქვიდან F ქვაზე გადასვლა ზუსტად 3 წუთში?

ა) 8 


ბ) 7


გ) 4


დ) 5 

იტალიის ქალაქ ოსტიაში მდებარე აკვარიუმის კიბორჩხალებისთვის პატრონს საჭმლის მიცემა დაავიწყდა. კიბორჩხალების ნაწილი გაბრაზდა და ზოგიერთმა მათგანმა თავისი ორი მარწუხი ორ სხვადასხვა კიბორჩხალას კუდში ჩაავლო და პატრონის მოსვლამდე არ აპირებს მათ გახსნას. ყველა კიბორჩხალას ორი მარწუხი და ერთი კუდი აქვს. ერთ კუდს ერთზე მეტი მარწუხი ვერ ჩაევლება. ჩამოთვლილთაგან რამდენი კიბორჩხალა შეიძლება იყოს აუზში თუ ერთი კიბორჩხალას გარდა ყველას ჩაავლეს კუდში?
ა) 10


ბ) 11


გ) 12


დ) 14

ანი, ბექა და სანდრო “ქალაქობანას” თამაშობენ. “ქალაქობანას” თამაშის დროს ორი ან მეტი ადამიანი ერთმანეთს ცოდნის სწრაფად გამოვლენაში ეჯიბრება. თითოეული მოთამაშის ფურცელზე ჰორიზონტალურ ხაზზე ჩამოწერილია ქალაქი, სოფელი, სახელი, გვარი, ცხოველი, ფრინველი, მცენარე და ჯამი.
ყოველ რაუნდში მოთამაშეები შემთხვევითად შეარჩევენ ანბანის რომელიმე ასოს და შემდეგ ეჯიბრებიან, თუ პირველი ვინ შეავსებს ყველა გრაფას (გარდა გრაფისა “ჯამი”) ისე, რომ თითოეული სიტყვა ამ ასოზე იწყებოდეს. რაუნდი მთავრდება, როცა რომელიმე მოთამაშე ყველა გრაფას შეავსებს. მაგალითად, თუ შეარჩიეს ასო “თ”, მაშინ ბექას შეუძლია შეავსოს “თბილისი”, “თეძმისხევი”, “თეკლა”, “თურმანიძე” და ა.შ. რაუნდის ბოლოს თითოეულ გრაფაში მოთამაშეებს ცალ-ცალკე ეწერებათ ქულები. თუ მოთამაშემ სიტყვა ვერ მოიფიქრა, ეწერება 0 ქულა. თუ მის მიერ შერჩეული სიტყვის გრაფა სხვა მოთამაშემ ვერ შეავსო, მაშინ მას ეწერება 20 ქულა. თუ იგივე სიტყვა, რაც მან შეარჩია, სხვასაც ჰქონდა არჩეული, მაშინ მოთამაშე იღებს 5 ქულას, ხოლო თუ იგივე სიტყვა, რაც მან შეარჩია, არავის ჰქონდა არჩეული, თუმცა ეს გრაფა სხვამაც შეავსო, მაშინ მოთამაშე იღებს 10 ქულას. ყველა გრაფაში აღებული ქულების ჯამს მოთამაშე “ჯამის” გრაფაში წერს. ვიცით, რომ რაუნდში ასოზე “კ”, მცენარე მხოლოდ ბექამ გამოიცნო. ასევე, ცხოველის გრაფაში ანიმ კურდღელი, ხოლო ბექამ და სანდრომ კვერნა ჩაწერეს. ჯამურად რა უდიდესი რაოდენობის ქულების მოგროვება შეუძლია სამივე მოთამაშეს ერთად ამ რაუნდში?
ა) 140


ბ) 170


გ) 190


დ) 200

ტაქსის მძღოლ სოფოს ყველა მგზავრობიდან მგზავრის მიერ გადახდილი თანხის 30% წმინდა მოგება რჩება. ამასთან, თუ მგზავრი მგზავრობის ბოლოს ბონუსსაც გადაიხდის (ე.წ. ჩაის, ანუ თიფს), ბონუსის მთლიანი ოდენობა მის მოგებას ემატება. რამდენი პროცენტით გაიზრდება სოფოს წმინდა მოგება ერთი მგზავრობიდან, თუ მგზავრი მას მგზავრობის საფასურის 30%-ის შესაბამის ბონუსს გადაუხდის?
ა) 30%


ბ) 70%


გ) 100%

დ) 130%

სალომემ სახლისთვის რობოტი მტვერსასრუტი იყიდა. რობოტი იატაკზე დადის, ჭუჭყს ისრუტავს და თან იატაკს წმენდს. რა ადგილსაც რობოტი გადაუვლის, ის აუცილებლად გაიწმინდება. რობოტი მტვერსასრუტი წრის ფორმისაა რადიუსით 10 სმ-ია, ხოლო გასაწმენდი ოთახის საერთო ფართობი 25 კვადრატული მეტრია. ვიცით, რომ გუშინ საღამოს მტვერსასრუტმა მთელი ოთახი დაასუფთავა. ამათგან, რომელი არ შეიძლება იყოს რობოტის მიერ გავლილი მანძილი?
ა) 100 მეტრი

ბ) 150 მეტრი

გ) 200 მეტრი

დ) 250 მეტრი

გიორგიმ ბაქტერიებზე დაკვირვებისას ერთი უცნაური ტიპის ბაქტერია აღმოაჩინა. იგი როგორც ბევრი სხვა ბაქტერია შექმნიდან (დაბადებიდან) რაღაც დროის გასვლის შემდეგ ორ ნაწილად იყოფა. უცნაურობა ის გახლავთ, რომ გაყოფის შემდეგ გაჩენილი ორი ბაქტერიიდან ერთი მათგანი ერთი საათის გასვლის შემდეგ ისევ ორად იყოფა (ანუ მრავლდება), ხოლო მეორე მათგანი ორი საათის გასვლის შემდეგ იყოფა ორად. რამდენი ბაქტერია იქნება ბოთლში 7 საათის შემდეგ, თუ გიორგი ცარიელ ბოთლში ერთ ასეთ ბაქტერიას მოათავსებს, რომელიც ზუსტად 1 საათში გაიყოფა?
ა) 8


ბ) 21


გ) 34


დ) 64
9. ცოტნემ ახალი რობოტი შექმნა, რომელიც ფერად კვადრატებს ამოიცნობს, უცვლის მათ ფერებს და გადაადგილდება ერთი კვადრატით მარცხნივ ან მარჯვნივ. მაგალითად, იგი მოქმედებს ქვემოთ ნაჩვენები წესების მსგავსად:

თუ იმყოფები წითელ კვადრატზე, გახადე ის მწვანე ფერის და გადადი ერთი კვადრატით მარჯვნივ;

თუ იმყოფები წითელ კვადრატზე, გახადე ის მწვანე ფერის და გადადი ერთი კვადრატით მარცხნივ;

რობოტი იმოქმედებს ისე, როგორც დავაპროგრამებთ. ანუ, შეგვიძლია მას წინასწარ განვუსაზღვროთ წესები, თუ როგორ იმოქმედოს. თავდაპირველად რობოტი დგას უკიდურეს მარცხენა კვადრატზე. იგი ამოიცნობს მის ფერს, მოძებნის წესს, თუ როგორ უნდა იმოქმედოს ამ ფერის კვადრატისათვის, შეცვლის მის ფერს ამ წესის შესაბამისად და გადაადგილება ერთი კვადრატით მარჯვნივ ან მარცხნივ ასევე ამ წესის შესაბამისად. ამის შემდეგ რობოტი გაიმეორებს იგივეს იმ კვადრატისათვის, რომელზედაც აღმოჩნდება და ა.შ. თუ მიმდინარე კვადრატის ფერის შესაბამისი წესი ვერ მოიძებნა, ან თუ რობოტი გავიდა კვადრატების მოცემული ზოლის ფარგლებს გარეთ, მაშინ ის ჩერდება.

რობოტს მიეცა ფერადი კვადრატების შემდეგი ზოლი:

და მოქმედების შემდეგი ოთხი წესი:

რა სახე ექნება მისთვის მიცემულ ზოლს, როცა რობოტი გაჩერდება?

10. საცხობში სააღდგომოდ პასკის ბევრ მყიდველს ელიან. რიგში ძალიან არეულობა რომ არ იყოს, მეპატრონემ რიგში დგომის სპეციალური წესი შემოიღო. მან საცხობის წინ 31 ადგილი მონიშნა, ისინი 1-დან 31-მდე გადანომრა და შემდეგნაირად შეაერთა ხაზებით:

რიგში დგომის წესები შემდეგია:
· საცხობთან მისვლამდე მყიდველს მხოლოდ ხაზებზე შეუძლია მოძრაობა;
· პასკას ყიდულობს 1-ლ ადგილზე მდგომი ადამიანი და რიგიდან მიდის;
· როცა რომელიმე ადგილი თავისუფლდება, მაშინ:
· თუ მის უკან 2 სხვა ადგილი არ არის, მაშინ მას დაიკავებს რომელიმე ქუჩაში გამვლელი (ვინც დაასწრებს);
· თუ ამ ადგილის უკან 2 სხვა ადგილია, მაშინ:
· თუ ორჯერ ზედიზედ მარცხნიდან ამოვიდა მყიდველი ამ ადგილას, მაშინ ამჯერად მარჯვნიდან ამოვა და მისი ყოფილი ადგილი გათავისუფლდება;
· თუ ორჯერ ზედიზედ მარჯვნიდან ამოვიდა მყიდველი ამ ადგილას, მაშინ ამჯერად მარცხნიდან ამოვა და მისი ყოფილი ადგილი გათავისუფლდება;
· თუ ამ ორიდან არცერთი არ სრულდება, მაშინ მარცხნიდან და მარჯვნიდან ვინც დაასწრებს ის ამოვა და მისი ყოფილი ადგილი გათავისუფლდება.
გიორგი დილით საცხობთან ადრე მოვიდა. მაქსიმუმ რამდენი ადამიანის შემდეგ მოუწევს მას რიგი, თუ ის მე-4 ადგილას დგას, 31-ვე ადგილას დგას მყიდველი და ამ 31 ადამიანის გარდა კიდევ ძალიან ბევრი მყიდველი დადის ქუჩაში?

